Ա Մ Փ Ո Փ Ա Թ Ե Ր Թ
«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին», «Հայաստանի Հանրապետության քրեական օրենսգրքում լրացումներ կատարելու մասին», «Հայաստանի Հանրապետության քրեական դատավարության օրենսգրքում լրացում կատարելու մասին», «Հանրային ծառայության մասին» Հայաստանի Հանրապետության օրենքում լրացումներ կատարելու մասին» և «Դատախազության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների նախագծերի վերաբերյալ կատարված առաջարկությունների
	հ/հ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ կառավարությանն առընթեր քաղաքացիական ավիացիայի գլխավոր վարչություն
2016-05-02 թիվ 1.1/10.1/680-16 գրություն
	Առաջարկություններ և դիտողություններ չկան:
	
	

	2.
	ՀՀ կենտրոնական ընտրական հանձնաժողով

2016-02-05 թիվ 01-238 գրություն


	Առաջարկություններ և դիտողություններ չկան:
	
	

	3.
	ՀՀ  կառավարությանն առընթեր պետական գույքի կառավարման վարչություն

2016-05-03 թիվ  01/13.25/2217-16 գրություն


	Առաջարկություններ և դիտողություններ չկան:
	
	

	4.
	ՀՀ հատուկ քննչական ծառայություն

2016-05-03 թիվ 18-3064գ-16 գրություն
	1. Նախագծի «Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ 1) 1-ին հոդվածով և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ 2) 1-ին հոդվածով նախատեսված իրավակարգավորումների միջև առկա են սկզբունքային հակասություններ: 

Նշված երկու հոդվածներով նախատեսված իրավակարգավորումները, ըստ էության, վերաբերում են նույն արարքներին: Պարզապես, Նախագիծ 1-ի իմաստով քրեական պատասխանատվություն է սահմանվել բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագիրը Վարչական իրավախախտումների վերաբերյալ Հայաստանի Հանրապետության օրենսգրքով նախատեսված դեպքերում չներկայացնելու համար: Ստացվում է, որ Նախագիծ 1-ով պատասխանատվություն է սահմանվում Նախագիծ 2-ով սահմանված իրավախախտման համար, որն ինքնին անթույլատրելի է: Չի կարող նույն արարքը առաջացնել իրարից էապես տարբերվող երկու իրավական հետևանքներ: Ասվածը բխում է նաև կրկին անգամ դատվելու անթույլատրելիության և դրա հետ կապված ՄԻԵԴ ձևավորած նախադեպային իրավական դիրքորոշումներից:
2. Վերը հիշատակված երկու  իրավակարգավորումների միջև կա մեկ այլ սկզբունքային հակասություն ևս: Բանն այն է, որ Նախագիծ 1-ը պատասխանատվություն է նախատեսում հայտարարագիրը չներկայացնելու համար, մինչդեռ Նախագիծ 2-ը ներկայացման կարգի խախտմամբ այն ներկայացնելու համար: Չնայած այն հանագամանքին, որ օրենսդրորեն չկա համարժեք տարբերակում, թե որ դեպքերում պետք է կիրառվի Նախագիծ 2-ով նախատասված կառուցակարգը: Ակնհայտ է, որ հայտարարագրի ներկայացման կարգի մեջ ներառվում է նաև սահմանված ժամկետում դրա ներկայացման պարտականությունը, որը, փաստորեն, դիտարկվել է թե´ Նախագիծ 1-ի և թե´ Նախագիծ 2-ի իրավակարգավորման դաշտում:

3. Խնդրահարույց է նաև Նախագիծ 2-ի 1-ին հոդվածի շրջանակներում առաջարկվող 169.26-րդ հոդվածի 4-րդ մասի խմբագրությունն առ այն, որ. «Սույն հոդվածի 3-րդ մասով նախատեսված ժամկետում հայտարարագիրը Բարձրաստիճան պաշտոնատար անձանց էթիկայի հանձնաժողով չներկայացնելու դեպքում հայտարարագիրը համարվում է չներկայացված:»:

Բանն այն է, որ նշված նորմը հղում է պարունակում նույն հոդվածի 3-րդ մասով նախատեսված ժամկետին, այն պայմաններում երբ մեր համոզմամբ 4-րդ մասի ժամկետը պետք է կապվեր տուգանքի նշանակման օրվա հետ՝ սահմանելով նոր ժամկետ, ոչ թե հղում պարունակեր 3-րդ մասով նախատեսված ժամկետին: Ասվածը հիմնավորվում է նրանով, որ Նախագիծ 1-ը քրեական պատասխանատվության ծագումը պայմանավորում է բացառապես հայտարարագրի չներկայացման փաստի հետ, որի կապակցությամբ Նախագիծ 2-ի վկայակոչած 3-րդ և 4-րդ մասերը միմյանց հետ համադրելի չեն:

	1. Ընդունվել է:
2. Ընդունվել է:

3. Ընդունվել է:
	1. Հիմք ընդունելով խնդրո առարկա հարցի շուրջ ՀՀ հատուկ քննչական ծառայության, ՀՀ քննչական կոմիտեի և ՀՀ գլխավոր դատախազության առաջարկները` «Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծով օրենսգրքում լրացվող 3142-րդ հոդվածը շարադրվել է հետևյալ վերտառությամբ` 

«Հոդված 3142. Բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագիրը, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագիրը դրանք ներկայացնելու պարտականություն ունեցող անձի կողմից Վարչական իրավախախտումների վերաբերյալ Հայաստանի Հանրապետության օրենսգրքի 169.26 հոդվածի 2-րդ կամ 4-րդ մասով սահմանված տուգանքի նշանակումից հետո 30 օրվա ընթացքում դիտավորությամբ չներկայացնելը»:
Միաժամանակ համապատասխան փոփոխություն է կատարվել նաև հոդվածի դիսպոզիցիայում:
2. Տե'ս 1-ին կետը: Միևնույն ժամանակ, հայտնում ենք, որ հայտարարագրերի` սահմանված ժամկետում ներկայացման պարտականությունը նախատեսված է ոչ թե Բարձրաստիճան պաշտոնատար անձանց էթիկայի հանձնաժողովի որոշմամբ, այլ «Հանրային ծառայության մասին» Հայաստանի Հանրապետության օրենքով: Ըստ այդմ` որևէ հակասություն առաջանալ չի կարող:
3. Տե'ս 1-ին կետը: Նշյալ փոփոխությունից ակնհայտ է, որ հղում է կատարվել ոչ թե 169.26-րդ հոդվածի 3-րդ մասով (համարակալվել է որպես 2-րդ մաս) նախատեսված ժամկետին, այլ տուգանքի նշանակման օրվան: Միաժամանակ հայտնում ենք, որ Նախագծով Վարչական իրավախախտումների վերաբերյալ Հայաստանի Հանրապետության օրենսգրքում լրացվող 169.26-րդ հոդվածի 4-րդ և 7-րդ մասերը Նախագծից հանվել են:

	5.
	ՀՀ պաշտպանության նախարարություն

2016-05-03 թիվ  ՊՆ/510-752 գրություն

	Առաջարկություններ և դիտողություններ չկան:
	
	

	6.
	ՀՀ կառավարությանն առընթեր միջուկային անվտանգության կարգավորման պետական կոմիտե

2016-05-03 թիվ 06-մ-14 գրություն

	Առաջարկություններ և դիտողություններ չկան:
	
	

	7.
	ՀՀ սպորտի և երիտասարդության հարցերի նախարարություն

2016-05-04 թիվ 1/09/546-16 գրություն
	Առաջարկություններ և դիտողություններ չկան:
	
	

	8.
	ՀՀ միջազգային տնտեսական ինտեգրման և բարեփոխումների նախարարություն

2016-05-04 թիվ 03/07/1453-16 գրություն

	Առաջարկություններ և դիտողություններ չկան:
	
	

	9.
	ՀՀ սփյուռքի նախարարություն

2016-05-04 թիվ 01/16.1/879-16 գրություն
	Վարչական իրավախախտումների վերաբերյալ Հայաստանի Հանրապետության օրենսգիրքի վերաբերյալ`
1. Նախագծով առաջարկվում է վարչական իրավախախտումների վերաբերյալ ՀՀ օրենսգիրքը լրացնել 16926 հոդվածով, մինչդեռ օրենսգիրքը չունի 16925 հոդված, ուստի անհրաժեշտ է պահպանել հերթականությունը: Այդ կապակցությամբ առաջարկվում է նաև կարգավորել վարչական իրավախախտումների վերաբերյալ                      ՀՀ օրենսգրքի 16918 և 24414 հոդվածների համարների կրկնությունը, ինչպես նաև 16925 և 2446 հոդվածների բացակայությունը՝ հետագայում անհարկի կրկնություններից և բացթողումներից խուսափելու համար: 

2. Վարչական իրավախախտումների վերաբերյալ ՀՀ օրենսգրքի 16926 հոդվածի 1-ին և 8-րդ մասերի դիսպոզիցիաները «ունեցող» բառից հետո առաջարկվում է լրացնել «բարձրաստիճան պաշտոնատար» բառերով, հիմք ընդունելով «Հանրային ծառայության մասին» ՀՀ օրենքի պահանջը և ելնելով 16926 հոդվածի վերնագրի բովանդակությունից: 

3. Վարչական իրավախախտումների վերաբերյալ ՀՀ օրենսգրքի 16926 հոդվածի 2-րդ մասը «հայտարարագիրը» բառից հետո առաջարկվում է լրացնել «բարձրաստիճան պաշտոնատար անձանց էթիկայի հանձնաժողով» բառերով: 

Հայաստանի Հանրապետության քրեական օրենսգրքի վերաբերյալ`
4. Օրենքի նախագծով առաջարկվել է ՀՀ քրեական օրենսգիրքը լրացնել նոր 3142 հոդվածով, որն ընդունելի է, սակայն այդ հոդվածի դիսպոզիցիան ոչ հստակ է ձևակերպված: Առաջարկվում է հստակեցնել քրեական օրենսգրքի 3142 հոդվածի դիսպոզիցիան այն շարադրելով հետևյալ խմբագրությամբ.

«Բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագիրը, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագիրը Վարչական իրավախախտումների վերաբերյալ Հայաստանի Հանրապետության օրենսգրքի 16926 հոդվածի 3-րդ մասով վարչական տույժ նշանակելուց հետո մեկ ամսվա ընթացքում չներկայացնելը`»:

5. Նպատակահարմար ենք համարում քննարկել նաև քննչական ենթակայության հարցը, քանի որ ՀՀ քրեական դատավարության օրենսգրքի 190-րդ հոդվածի 1-ին մասի համաձայն առաջարկվող ՀՀ քրեական օրենսգրքի նոր 3142 և 3143 հոդվածներով նախատեսված հանցագործությունների վերաբերյալ գործերի նախաքննությունը վերապահվելու է քննչական կոմիտեի քննիչներին, սակայն  բացառված չէ, որ այլ մարմիններում, օրինակ հարկային և մաքսային մարմինների, ազգային անվտանգության քննիչների վարույթում գտնվող գործի քննության ընթացքում բացահայտվի նաև ՀՀ քրեական օրենսգրքի 3142 և 3143 հոդվածներով նախատեսված հանցագործությունները, հատկապես եթե այդ մարմիններում քննվեն սեփականության, տնտեսության և տնտեսական գործունեության, պետական ծառայության դեմ ուղղված առանձին հանցատեսակներով հանցագործությունների վերաբերյալ գործեր:
Ելնելով վերոգրյալից առաջարկվում է ՀՀ քրեական դատավարության օրենսգրքի 190-րդ հոդվածի 8-րդ մասը «314» թվից հետո լրացնել «3142 և 3143» թվերով:  

	1. Ընդունվել է ի գիտություն:

2. Ընդունվել է մասնակի:
3. Չի ընդունվել:

4. Ընդունվել է մասնակի:

5. Ընդունվել է մասնակի:
	1. Տեղեկացնում ենք, որ ներկայումս ՀՀ Ազգային ժողովում է գտնվում «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագիծը, որով նախատեսվում է Վարչական իրավախախտումների վերաբերյալ Հայաստանի Հանրապետության օրենսգիրքը լրացնել 169․25-րդ հոդվածով (Կ-8322-01.07.2015-ՏՀ-010/0)։
2. Նախագծում կատարվել են համապատասխան խմբագրումներ:

3. Հայտնում ենք, որ Նախագծով լրացվող 169.26-րդ հոդվածի մասերից «բարձրաստիճան պաշտոնատար անձանց էթիկայի հանձնաժողով» բառերը հանվել են:

4. Հիմք ընդունելով խնդրո առարկա հարցի շուրջ ՀՀ հատուկ քննչական ծառայության, ՀՀ քննչական կոմիտեի և ՀՀ գլխավոր դատախազության առաջարկները` «Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծով օրենսգրքում լրացվող 3142-րդ հոդվածը շարադրվել է հետևյալ վերտառությամբ` 

«Հոդված 3142. Բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագիրը, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագիրը դրանք ներկայացնելու պարտականություն ունեցող անձի կողմից Վարչական իրավախախտումների վերաբերյալ Հայաստանի Հանրապետության օրենսգրքի 169.26 հոդվածի 2-րդ կամ 4-րդ մասով սահմանված տուգանքի նշանակումից հետո 30 օրվա ընթացքում դիտավորությամբ չներկայացնելը»:
Միաժամանակ համապատասխան փոփոխություն է կատարվել նաև հոդվածի դիսպոզիցիայում:
5. Նախագծերի փաթեթը լրացվել է հետևյալ բովանդակությամբ` «Հայաստանի Հանրապետության քրեական դատավարության օրենսգրքում լրացում կատարելու մասին» Հայաստանի Հանրապետության օրենքի նախագծով`

«Հոդված 1. Հայաստանի Հանրապետության 1998 թվականի հուլիսի 1-ի քրեական դատավարության օրենսգրքի 190-րդ հոդվածի 6-րդ մասում «1542»-րդ թվից հետո լրացնել «3142, 3143» թվերը:
Հոդված 2. Սույն  օրենքն ուժի մեջ է 2017 թվականի հունվարի 1-ից։»:


	10.
	ՀՀ մշակույթի նախարարություն

2016-05-04 թիվ 01/5.1/1982-16 գրություն
	Առաջարկություններ և դիտողություններ չկան:
	
	

	11.
	Բարձրաստիճան պաշտոնատար անձանց էթիկայի հանձնաժողով

2016-05-04 թիվ  [160]-16 գրություն


	1. Առաջարկում ենք «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի 1-ին հոդվածին համապատասխան՝ օրենսգրքի լրացվելիք 169.26-րդ հոդվածի 8-րդ մասից հանել «, եթե դա չի պարունակում հանցագործության հատկանիշներ» ձևակերպումը` հոդվածի նույն մասում «սխալ» բառից առաջ ավելացնելով «անզգուշությամբ» բառը:  
2. Իրավական որոշակիության առումով, առաջարկում ենք «Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքի նախագծի 1-ին հոդվածում «օրենսգրքով նախատեսված դեպքերում» ձևակերպումը փոխարինել «օրենսգրքի 169.26-րդ հոդվածի 4-րդ և 7-րդ մասերին համապատասխան» ձևակերպմամբ: 
3. «Հանրային ծառայության մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի 1-ին հոդվածում տեղ գտած ձևակերպումները անհրաժեշտ է համապատասխանեցնել «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի 1-ին հոդվածի ձևակերպումներին՝ նկատի ունենալով այն հանգամանքը, որ հայտարարագրում կեղծ տվյալ ներկայացնելը կամ հայտարարագրման ենթակա տվյալը թաքցնելը «Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքի նախագծով առաջարկվում է ամրագրել որպես քրեորեն պատժելի արարքներ:
4. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին», «Հայաստանի Հանրապետության քրեական օրենսգրքում լրացումներ կատարելու մասին» և «Հանրային ծառայության մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերում նշված է, որ համապատասխան օրենքներն ուժի մեջ կմտնեն պաշտոնական հրապարակման օրվանից մեկ տարի հետո: Այդ կապակցությամբ, կարևորում ենք նախքան վերոնշյալ օրենքների ուժի մեջ մտնելը Բարձրաստիճան պաշտոնատար անձանց էթիկայի հանձնաժողովին անհրաժեշտ մարդկային և նյութատեխնիկական ռեսուրսներով ապահովման հարցի լուծումը՝ օրենքով իրեն վերապահվելիք գործառույթը պատշաճ իրականացնելու համար:
5. Կարևորում ենք նաև Հայաստանի Հանրապետության վարչական իրավախախտումների վերաբերյալ և քրեական նոր օրենսգրքերի նախագծերում «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» և «Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքների նախագծերով առաջադրված կարգավորումների համարժեք արտացոլման հանգամանքը:
6. Առաջարկում ենք՝
«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի 1-ին հոդվածին համապատասխան՝ օրենսգրքի լրացվելիք 169.26-րդ հոդվածի վերտառության մեջ, «Հայաստանի Հանրապետության քրեական օրենսգրքում լրացումներ կատարելու մասին» և «Հանրային ծառայության մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերում «ինչպես նաև» ձևակերպումից հետո «բարձրաստիճան պաշտոնատար անձի» ձևակերպումը փոխարինել «նրա» ձևակերպմամբ.

«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի 1-ին հոդվածին համապատասխան՝ օրենսգրքի լրացվելիք 169.26-րդ հոդվածի մասերում «ինչպես նաև» ձևակերպումից հետո ավելացնել «նրա հետ» ձևակերպումը.

հոդվածի 1-ին, 5-րդ և 8-րդ մասերում «Գույքի, եկամուտների և փոխկապակցված անձանց մասին հայտարարագիր ներկայացնելու պարտականություն ունեցող անձի կողմից» ձևակերպումը փոխարինել հոդվածի վերտառության մեջ տեղ գտած «Բարձրաստիճան պաշտոնատար անձի» ձևակերպմամբ.

հոդվածի 3-րդ և 6-րդ մասերից հանել «Բարձրաստիճան պաշտոնատար անձանց էթիկայի հանձնաժողով» ձևակերպումը:

	1. Ընդունվել է:
2. Ընդունվել է մասնակի:

3. Ընդունվել է:
4. Ընդունվել է ի գիտություն:

5. Ընդունվել է ի գիտություն:

6.

Ընդունվել է մասնակի:

Ընդունվել է մասնակի:
Ընդունվել է:

Ընդունվել է:
	1. Նախագծում կատարվել է համապատասխան փոփոխություն:
2. Հիմք ընդունելով խնդրո առարկա հարցի շուրջ ՀՀ հատուկ քննչական ծառայության, ՀՀ քննչական կոմիտեի և ՀՀ գլխավոր դատախազության առաջարկները` «Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծով օրենսգրքում լրացվող 3142-րդ հոդվածը շարադրվել է հետևյալ վերտառությամբ` 

«Հոդված 3142. Բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագիրը, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագիրը դրանք ներկայացնելու պարտականություն ունեցող անձի կողմից Վարչական իրավախախտումների վերաբերյալ Հայաստանի Հանրապետության օրենսգրքի 169.26 հոդվածի 2-րդ կամ 4-րդ մասով սահմանված տուգանքի նշանակումից հետո 30 օրվա ընթացքում դիտավորությամբ չներկայացնելը»:
Միաժամանակ համապատասխան փոփոխություն է կատարվել նաև հոդվածի դիսպոզիցիայում:
3. Նախագծում կատարվել է համապատասխան շտկում:

4. Հայտնում ենք, որ, որպես օրենքների ուժի մեջ մտնելու ժամկետ, նախատեսվել է 2017 թվականի հունվարի 1-ը: Կարծում ենք` այդ ժամանակահատվածում Բարձրաստիճան պաշտոնատար անձանց էթիկայի հանձնաժողովը կապահովվի անհրաժեշտ մարդկային և նյութատեխնիկական ռեսուրսներով, այլապես, Նախագծերի` Ազգային ժողովում քննարկման փուլում օրենքների ուժի մեջ մտնելու ժամկետը կարող է փոփոխվել:
5. Հայտնում ենք, որ Նախագծերը ներկայացվել են Հայաստանի Հանրապետության վարչական իրավախախտումների վերաբերյալ և քրեական նոր օրենսգրքերի նախագծերը մշակող աշխատանքային խմբերին:
Նախագծերում կատարվել են համապատասխան խմբագրումներ: Ինչ վերաբերում է «բարձրաստիճան պաշտոնատար անձի» ձևակերպումը  «նրա» ձևակերպմամբ փոխարինելուն, ապա հայտնում ենք, որ վարչական իրավախախտման սուբյեկտների հստակեցման տեսանկյունից նախագծերում կիրառվել է «բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագիրը, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագիրը դրանք ներկայացնելու պարտականություն ունեցող անձ» ձևակերպումը:
Տե'ս նախորդ կետը: Նախագծում կատարվել են համապատասխան խմբագրումներ:

Նախագծում կատարվել են համապատասխան խմբագրումներ:

Նախագծում կատարվել են համապատասխան փոփոխություններ:

	12.
	ՀՀ էներգետիկայի և բնական պաշարների նախարարություն

2016-05-04 թիվ  01/13/2274-16 գրություն


	Առաջարկություններ և դիտողություններ չկան:
	
	

	13.
	Երևանի քաղաքապետարան

2016-05-04 թիվ  01/7-26138հ գրություն


	Առաջարկություններ և դիտողություններ չկան:
	
	

	14.
	ՀՀ աշխատանքի և սոցիալական հարցերի նախարարություն

2016-05-04 թիվ ԱԱ/ՀՄ-2-3/3787-16 գրություն

	Առաջարկություններ և դիտողություններ չկան:
	
	

	15.
	ՀՀ քննչական կոմիտե

2016-05-05 թիվ 05/22/1395-16
	1. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի 1-ին հոդվածի վերնագրում, 8-րդ մասում ինչպես նաև իրավական ակտի ընդունման հիմնավորումում «սխալ» բառից առաջ ավելացնել «անզգուշությամբ» բառը:
2. «Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծի 1-ին հոդվածում «նախատեսված դեպքերում» բառերը փոխարինել « սահմանված ժամկետներն  անցնելուց հետո » բառերով:
3. «Հանրային ծառայության մասին» Հայաստանի Հանրապետության օրենքում լրացում կատարելու մասին» օրենքի նախագծի 1-ին հոդվածում  «, կամ կեղծ տվյալ ներկայացնելու, կամ հայտարարագրման ենթակա տվյալը թաքցնելու» բառերը հանել, քանի որ նշված  գործողությունները կատարելը նախագծով առաջացնում է ոչ թե վարչական, այլ՝ քրեական պատասխանատվություն: /տես «Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծի 2-րդ հոդվածը/:
	1. Ընդունվել է:
2. Ընդունվել է մասնակի:

3. Ընդունվել է:
	1. Նախագծում կատարվել է համապատասխան փոփոխություն:
2. Հիմք ընդունելով խնդրո առարկա հարցի շուրջ ՀՀ հատուկ քննչական ծառայության, ՀՀ քննչական կոմիտեի և ՀՀ գլխավոր դատախազության առաջարկները` «Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծով օրենսգրքում լրացվող 3142-րդ հոդվածը շարադրվել է հետևյալ վերտառությամբ` 

«Հոդված 3142. Բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագիրը, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագիրը դրանք ներկայացնելու պարտականություն ունեցող անձի կողմից Վարչական իրավախախտումների վերաբերյալ Հայաստանի Հանրապետության օրենսգրքի 169.26 հոդվածի 2-րդ կամ 4-րդ մասով սահմանված տուգանքի նշանակումից հետո 30 օրվա ընթացքում դիտավորությամբ չներկայացնելը»:
Միաժամանակ համապատասխան փոփոխություն է կատարվել նաև հոդվածի դիսպոզիցիայում:
3. Նախագծում կատարվել է համապատասխան շտկում:


	16.
	ՀՀ բնապահպանության նախարարություն

2016-05-05 թիվ  1/04.3/10852-16 գրություն

	Առաջարկություններ և դիտողություններ չկան:
	
	

	17.
	ՀՀ ազգային վիճակագրության ծառայություն

2016-05-05 թիվ 2-75-654


	Առաջարկություններ և դիտողություններ չկան:
	
	

	18.
	ՀՀ հեռուստառադիոյի ազգային հանձնաժողով
2016-05-05 թիվ 02-192 գրություն

	Առաջարկություններ և դիտողություններ չկան:
	
	

	19.
	ՀՀ կրթության և գիտության նախարարություն

2016-05-05 թիվ  01/10/4718-16 գրություն


	Առաջարկություններ և դիտողություններ չկան:
	
	

	20.
	ՀՀ առողջապահության նախարարություն

2016-05-05 թիվ ԱՄ/11.2/4748-16 գրություն
	1. Առաջարկվում է «Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծով լրացվող 314 3  հոդվածի և ՀՀ քրեական օրենսգրքի 314-րդ հոդվածի սանկցիաները համապատասխանեցնել իրար, քանի որ, ըստ էության, բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագրում, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագրում կեղծ տվյալ ներկայացնելը կամ հայտարարագրման ենթակա տվյալը թաքցնելը  «Պաշտոնեական կեղծիք» հանցագործության մասնավոր դրսևորումն է:
2. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծում առաջարկում եմ «Հոդված 169.26»  բառերը փոխարինել «Հոդված 169.25» բառերով` հաշվի առնելով այն հանգամանքը, որ Վարչական իրավախախտումների վերաբերյալ Հայաստանի Հանրապետության օրենսգիրքը «169.26 հոդված»-ով լրացնելու դեպքում չեն պահպանվի «Իրավական ակտերի մասին» ՀՀ օրենքի 37-րդ հոդվածի 6-րդ մասի պահանջները` իրավական ակտի կառուցվածքը կուռ` տրամաբանորեն միասնական, հաջորդական ու համակարգված չի լինի:

	1. Ընդունվել է մասնակի:
2. Ընդունվել է ի գիտություն:
	1. Հաշվի առնելով Հայաստանի Հանրապետության քրեական օրենսգրքում լրացվող հանցակազմերի առանձնահատկությունները` սանկցիաների նախատեսման հարցում ցուցաբերվել է նման մոտեցում:
Միաժամանակ հարկ է նշել, որ խնդրո առարկա հանցակազմի համար նախատեսվել է ծանրացնող հանգամանք` «2.  Նույն արարքը, որը կատարվել է առանձնապես խոշոր չափերով`

պատժվում է ազատազրկմամբ՝ երկուսից չորս տարի ժամկետով՝ որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով՝ առավելագույնը հինգ տարի ժամկետով կամ առանց դրա:»:

2. Տեղեկացնում ենք, որ ներկայումս ՀՀ Ազգային ժողովում է գտնվում «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագիծը, որով նախատեսվում է Վարչական իրավախախտումների վերաբերյալ Հայաստանի Հանրապետության օրենսգիրքը լրացնել 169․25-րդ հոդվածով (Կ-8322-01.07.2015-ՏՀ-010/0)։

	21.
	ՀՀ բնապահպանության նախարարություն

2016-05-05 թիվ  1/04.3/10852-16 գրություն


	Առաջարկություններ և դիտողություններ չկան:
	
	

	22.
	ՀՀ արտաքին գործերի նախարարություն

2016-05-05 թիվ 1111/20791-16 գրություն
	Նախագծի 1-ին հոդվածով լրացվող օրենսգրքի նոր 169.26 հոդվածի 4-րդ և 7-րդ մասերը որևէ սանկցիա չեն նախատեսում, մինչդեռ օրենսգրքի 9-րդ հոդվածի համաձայն վարչական իրավախախտում (զանցանք) է համարվում պետական կամ հասարակական կարգի, սոցիալիստական սեփականության, քաղաքացիների իրավունքների և ազատությունների, կառավարման սահմանված կարգի դեմ ոտնձգվող հակաիրավական, մեղավոր (դիտավորյալ կամ անզգույշ) այնպիսի գործողությունը կամ անգործությունը, որի համար օրենսդրությամբ նախատեսված է վարչական պատասխանատվություն: 

Ելնելով վերոգրյալից` անհրաժեշտ է 169.26 հոդվածի 4-րդ և 7-րդ մասերում նախատեսել համապատասխան սանկցիա, հակառակ դեպքում` դրանք պարզապես պետք է հանել Նախագծից:
	Ընդունվել է մասնակի:
	Նախագծից նշյալ մասերը հանվել են:

	23. 
	ՀՀ կառավարությանն առընթեր ՀՀ ոստիկանություն

2016-05-06 թիվ 24/1065 գրություն


	Առաջարկություններ և դիտողություններ չկան:
	
	

	24.
	ՀՀ տնտեսական մրցակցության պաշտպանության պետական հանձնաժողով
2016-05-06 թիվ ԱՇ/2.3-35/158-16 գրություն

	Առաջարկություններ և դիտողություններ չկան:
	
	

	25.
	ՀՀ Տարածքային կառավարման և զարգացման նախարարություն
2016-05-06 թիվ  01/21/1251-16 գրություն
	Առաջարկություններ և դիտողություններ չկան:
	
	

	26.
	ՀՀ գյուղատնտեսության նախարարություն
2016-05-06 թիվ ՍԿ/ԱԱ-1/3680-16 գրություն
	Անհրաժեշտ է շտկել «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի 1-ին հոդվածով լրացվող 169.26-րդ հոդվածի համարակալումը` հաշվի առնելով, որ գործող օրենսգրքում 169.25-րդ հոդված առկա չէ:

	Ընդունվել է ի գիտություն:
	Տեղեկացնում ենք, որ ներկայումս ՀՀ Ազգային ժողովում է գտնվում «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագիծը, որով նախատեսվում է Վարչական իրավախախտումների վերաբերյալ Հայաստանի Հանրապետության օրենսգիրքը լրացնել 169․25-րդ հոդվածով (Կ-8322-01.07.2015-ՏՀ-010/0)։


	27.
	ՀՀ քաղաքացիական ծառայության խորհուրդ
2015-05-06 թիվ  01/12/2/1579-16 գրություն


	«Հանրային ծառայության մասին» Հայաստանի Հանրապետության օրենքի 32-րդ հոդվածով բարձրաստիճան պաշտոնատար անձանց համար, ի թիվս այլ պարտա​կանությունների, սահմանվել է գույքի, եկամուտների, ինչպես նաև օրենքով սահմանված դեպքերում փոխկապակցված անձանց մասին հայտարարագրեր ներկայացնելու պարտականություն: 

Նախագծերով նախատեսվում է վերոնշյալ պարտականությունը չկատարելու, սահմանված կարգի խախտմամբ կամ սխալներով կատարելու դեպքերում բարձրաս​տիճան պաշտոնատար անձանց համար վարչական և նույնիսկ քրեական պատաս​խա​նատվության միջոցների կիրառում, ինչը որևէ կերպ արդարացված չէ, քանի որ բարձրաստիճան պաշտոնատար անձանց նկատմամբ օրենքով նախատեսված պարտա​կանության չկատարման համար տուգանք կամ առավել ևս քրեկան պատիժ նախատեսելը կասկածի տակ է դնում վերջիններիս` օրենքը հարգելու իրավագիտակցության աստիճանը:

Կարծում ենք, որ խնդիրն անհրաժեշտ է կարգավորել «Հանրային ծառայության մասին» Հայաստանի Հանրապետության օրենքի շրջանակներում, որով մասնավորա​պես` կարելի է նախատեսել բարձրաստիճան պաշտոնատար անձանց կողմից վերոնշյալ պարտականությունը չկատարելու, սահմանված կարգի խախտմամբ կամ սխալներով կատարելու դեպքերում նրանց նկատմամբ կարգապահական պատասխանատվության միջոցների կիրառում, ընդհուպ մինչև զբաղեցրած պաշտոնից ազատում կամ պարտականությունների կատարման դադարեցում:

Անհրաժեշտ է հաշվի առնել այն, որ տվյալ դեպքում խոսքը բարձրաստիճան պաշտոնատար անձանց մասին է, այլ ոչ թե վարչական և քրեական իրավախախտումներ կատարողների:

Նույն հաջողությամբ կարելի է վարչական և քրեական պատասխանատովության միջոցներ նախատեսել նաև «Հանրային ծառայության մասին» Հայաստանի Հանրա​պետության օրենքով հանրային ծառայողների համար սահմանված բոլոր պարտակա​նությունների չկատարման կամ ոչ պատշաճ կատարման համար, որպեսզի հանրային ծառայողները հարգեն օրենքներով սահմանված նորմերը:

 Ելնելով վերը նշվածից` կարծում ենք, որ Նախագծերում  ներկայացված մոտեցումը  ընդունելի չէ, ուստի նպատակահարմար է դրանք լրամշակել:

Ինչ վերաբերում է բարձրաստիճան պաշտոնատար անձանց կողմից գույքի, եկամուտների, ինչպես նաև օրենքով սահմանված դեպքերում փոխկապակցված անձանց մասին հայտարարագրերում կեղծ տվյալներ ներկայացնելու կամ հայտարարագրման ենթակա տվյալը թաքցնելու համար քրեական պատասխանատվության միջոցներ կիրառելու հարցին, կարծում ենք, որ նախ պետք է մշակել այդ հանգամանքների հայտնաբերման մեխանիզմ, ինչի շրջանակներում էլ հնարավոր կլինի համապատասխան փոփոխություն կատարել Հայաստանի Հանրապետության քրեական օրենսգրքում:

	Ընդունվել է ի գիտություն:
	Բարձրացված հարցի շուրջ հարկ ենք համարում նշել, որ Նախագծերի կարգավորման առարկա հանդիսացող հայտարարգրերի ներկայացման առնչությամբ, ինչպես երևում է Նախագծերի հիմնավորումից, ուսումնասիրվել են մի շարք երկրների փորձը, որոնցում նախատեսվում են պատասխանատվության հետևյալ տեսակները՝

1) կարգապահական,

2) վարչական,

3) քրեական,

4) քաղաքացիաիրավական:

Այս առումով, հաշվի առնելով խնդրո առարկա հարցի առնչությամբ միջազգային առաջադեմ փորձը, ինչպես նաև Հայաստանի Հանրապետությանը բնորոշ և Հայաստանի Հանրապետության՝ հակակոռուպցիոն բնագավառում որդեգրած քաղաքականության առանձնահատկությունները՝ առաջարկվում է գույքի և եկամուտների հայտարարագրման ոլորտում սահմանել վարչական և քրեական պատասխանատվություն՝ տարանջատելով երկու խումբ իրավախախտումներ՝

1. իրավախախտումներ, որոնք վերաբերում են այդպիսի հայտարարագրերի ներկայացմանը,

2. իրավախախտումներ, որոնք վերաբերում են այդպիսի հայտարարագրերի բովանդակությանը:  


	28.
	ՀՀ վերահսկիչ պալատ
2016-05-06 թիվ  ՎՊԵ-101 գրություն


	Առաջարկություններ և դիտողություններ չկան:
	
	

	29.
	ՀՀ տրանսպորտի և կապի նախարարություն
2016-05-10 թիվ  01/16.1/5606-16 գրություն
	Առաջարկություններ և դիտողություններ չկան:
	
	

	30.
	ՀՀ կառավարությանն առընթեր ազգային անվտանգության ծառայություն

2016-05-10 թիվ 11/305 գրություն


	Առաջարկություններ և դիտողություններ չկան:
	
	

	31.
	ՀՀ հանրային ծառայությունները կարգավորող հանձնաժողով

2016-05-10 թիվ  ՇԿ/2.2-20/282-16 գրություն
	1. Նախագծերով, ի տարբերություն նախկինում կարծիքի ներկայացված տարբերակների, վարչական և քրեական պատասխանատվություն է նախատեսված նաև գույքի, եկամուտների և փոխկապակցված անձանց մասին հայտարարագիր ներկայացնելու պարտականություն ունեցող անձի կողմից փոխկապակցված անձի գույքի և եկամուտների հայտարարագիր չներկայացնելու (և՛ վարչական, և՛ քրեական պատասխանատվություն), դրա լրացման կամ ներկայացման կարգի խախտմամբ ներկայացնելու, դրանում սխալ կամ ոչ ամբողջական տվյալ ներկայացնելու (եթե չի պարունակում հանցագործության հատկանիշներ) վարչական պատասխանատվություն) և նշված հայտարարագրում կեղծ տվյալ ներկայացնելու կամ հայտարարագրման ենթակա տվյալը թաքցնելու (քրեական պատասխանատվություն) համար: Մինչդեռ, «Հանրային ծառայության մասին» ՀՀ օրենքով (32-րդ հոդվածի 4-րդ մաս), բացի բարձրաստիճան պաշտոնատար անձից, իրենց գույքի և եկամուտների հայտարարագիր ներկայացնելու պարտավորություն ունեն միայն վերջինիս ամուսինը, նրա հետ համատեղ ապրող ծնողը, ինչպես նաև համատեղ ապրող չափահաս և չամուսնացած զավակը, այլ ոչ թե պաշտոնատար անձի հետ փոխկապակցված բոլոր անձինք:   

«Հանրային ծառայության մասին» ՀՀ օրենքի 5-րդ հոդվածի 1-ին մասի 16-րդ կետի համաձայն՝ բարձրաստիճան պաշտոնատար անձի հետ փոխկապակցված անձինք բարձրաստիճան պաշտոնատար անձի կամ նրա ամուսնու հետ` ներառյալ, մինչև 2-րդ աստիճանի արյունակցական կապի մեջ գտնվող անձինք են։ Բարձրաստիճան պաշտոնատար անձի հետ արյունակցական կապի մինչև 2-րդ աստիճանի մեջ են գտնվում արյունակցական կապի 1-ին աստիճանի մեջ գտնվող անձինք, ինչպես նաև վերջիններիս հետ արյունակցական կապի 1-ին աստիճանի մեջ գտնվող անձինք: Արյունակցական կապի 1-ին աստիճանի մեջ են գտնվում անձի զավակները, ծնողները, քույրերը և եղբայրները:

Այսպիսով, ստացվում է, որ օրենքով գույքի և եկամուտների հայտարարագրի ներկայացման պարտավորություն է նախատեսված բարձրաստիճան պաշտոնատար անձի հետ փոխկապակցված միայն որոշ, նեղ շրջանակով անձանց (վերջինիս ամուսինը, նրա հետ համատեղ ապրող ծնողը, ինչպես նաև համատեղ ապրող չափահաս և չամուսնացած զավակը) համար, մինչդեռ Նախագծերով պատասխանատվություն է նախատեսված բոլոր փոխկապակցված անձանց գույքի և եկամուտների հայտարարագրի համար, ինչն ամբողջությամբ անընդունելի է:

Ուստի առաջարկում ենք վերոնշյալի համատեքստում վերանայել Նախագծերը:

2. Նախագծերի բովանդակությունից պարզ չէ, թե ով է պատասխանատվության ենթակա սուբյեկտը՝ հենց ինքը՝ պաշտոնատար անձը, թե փոխկապակցված անձը: Մասնավորապես, համապատասխան հոդվածներում, որպես իրավախախտման սուբյեկտ, օգտագործվում է «գույքի, եկամուտների և փոխկապակցված անձանց մասին հայտարարագիր ներկայացնելու պարտականություն ունեցող անձ» հասկացությունը, մինչդեռ «Հանրային ծառայության մասին» ՀՀ օրենքով փոխկապակցված անձինք կրում են միայն գույքի և եկամուտների հայտարարագրի ներկայացման պարտավորություն, և նշված հայտարարագիրն իրենք են ներկայացնում բարձրաստիճան պաշտոնատար անձանց էթիկայի հանձնաժողով: 

Հաշվի առնելով վերը նշվածը՝ տարընկալումներից խուսափելու նպատակով, առաջարկում ենք Նախագծերի համապատասխան հոդվածներում հստակ սահմանել պատասխանատվության ենթակա անձին:

3. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի համաձայն՝ համապատասխան հայտարարագրերը «Հանրային ծառայության մասին» ՀՀ օրենքով սահմանված ժամկետում էթիկայի հանձնաժողով չներկայացնելն առաջացնում է նախազգուշացում, նախազգուշացումից հետո՝ 30 օրվա ընթացքում չներկայացնելու դեպքում՝ տուգանքի նշանակում՝ սահմանված նվազագույն աշխատավարձի երկուհարյուրապատիկի չափով, իսկ նշված տուգանքի նշանակումից 60 օրվա ընթացքում ևս չներկայացնելու դեպքում՝ տուգանքի նշանակում՝ սահմանված նվազագույն աշխատավարձի հազարապատիկի չափով: Վերջին դեպքում (տուգանքի նշանակումից հետո 60 օրվա ընթացքում հայտարարագրի  չներկայացում) հայտարարագիրը համարվում է չներկայացված: 
 «Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքի նախագծով քրեական պատասխանատվություն է նախատեսվում համապատասխան հայտարարագրերը վարչական իրավախախտումների վերաբերյալ ՀՀ օրենսգրքով նախատեսված դեպքերում չներկայացնելու համար: Մինչդեռ, «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծով վարչական պատասխանատվությունը ևս նախատեսված է հայտարարագրի չներկայացման համար: 

Նշված հանգամանքը կարող է պատասխանատվություն նախատեսող իրավանորմերի կիրառման տեսանկյունից տարընկալումների առիթ հանդիսանալ: Ուստի առաջարկում ենք վերախմբագրել Նախագծի համապատասխան դրույթները:
4. Եթե ընդունենք, որ հայատարարագրի չներկայացման համար քրեական պատասխանատվության ենթարկելու պայման է հանդիսանում վարչական իրավախախտումների վերաբերյալ ՀՀ օրենսգրքի համաձայն՝ հայտարարագիրը չներկայացված համարվելը (այլ ոչ թե դրանով նախատեսված չներկայացման բոլոր դեպքերը), ապա վերը շարադրված իրավադրույթների բովանդակությունից կարելի է եզրակացնել, որ նույն անձը համապատասխան տուգանքի նշանակումից հետո 60 օրվա ընթացքում հայտարարագիր չներկայացնելու դեպքում ենթարկվում է վարչական պատասխանատվության՝ սահմանված նվազագույն աշխատավարձի հազարապատիկի չափով տուգանքի և, քանի որ նշված դեպքում հայտարարագիրը համարվում է չներկայացված, վերջինս կարող է նույն արարքի համար ենթարկվել նաև քրեական պատասխանատվության, ինչը ենթադրում է կրկնակի պատասխանատվություն միևնույն արարքի համար:
Հաշվի առնելով վերը շարադրվածը՝ առաջարկում ենք նշվածի համատեքստում վերանայել Նախագծերի համապատասխան հոդվածները՝ քրեական      պատասխանատվություն սահմանելով հայտարարագիրը չներկայացված համարվելուց հետո ևս որոշակի ժամկետում չներկայացնելու դեպքում:

	1. Ընդունվել է:
2. Ընդունվել է:
3. Ընդունվել է:
4. Ընդունվել է:

	1. Նախագծերում կատարվել են համապատասխան խմբագրումներ:
2. Նախագծում կատարվել են համապատասխան խմբագրումներ:
3. Հիմք ընդունելով խնդրո առարկա հարցի շուրջ ՀՀ հատուկ քննչական ծառայության, ՀՀ քննչական կոմիտեի և ՀՀ գլխավոր դատախազության առաջարկները` «Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծով օրենսգրքում լրացվող 3142-րդ հոդվածը շարադրվել է հետևյալ վերտառությամբ` 

«Հոդված 3142. Բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագիրը, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագիրը դրանք ներկայացնելու պարտականություն ունեցող անձի կողմից Վարչական իրավախախտումների վերաբերյալ Հայաստանի Հանրապետության օրենսգրքի 169.26 հոդվածի 2-րդ կամ 4-րդ մասով սահմանված տուգանքի նշանակումից հետո 30 օրվա ընթացքում դիտավորությամբ չներկայացնելը»:
Միաժամանակ համապատասխան փոփոխություն է կատարվել նաև հոդվածի դիսպոզիցիայում:
4. Տե'ս 3-րդ կետը:

	32.
	ՀՀ արտակարգ իրավիճակների նախարարություն

2016-05-11 թիվ 1/06.2/5589-16 գրություն

	Առաջարկություններ և դիտողություններ չկան:
	
	

	33.
	ՀՀ կառավարությանն առընթեր անշարժ գույքի կադաստրի պետական կոմիտե

2016-05-11 թիվ ՄՍ/2635-16 գրություն

	Առաջարկություններ և դիտողություններ չկան:
	
	

	34.
	ՀՀ էկոնոմիկայի նախարարություն
2016-05-12 թիվ  01/10.2.3/3663-16 գրություն

	Առաջարկություններ և դիտողություններ չկան:
	
	

	35.
	ՀՀ ֆինանսների նախարարություն

2016-05-12 թիվ  01/11-1/14009-16 գրություն
	1. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծով վարչական պատասխանատվություն է նախատեսվում հայտարարագրում սխալ կամ ոչ ամբողջական տվյալ ներկայացնելու համար, իսկ «Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքի նախագծով քրեական պատասխանատվություն է նախատեսվում հայտարարագրում կեղծ տվյալ ներկայացնելու կամ հայտարարագրման ենթակա տվյալը թաքցնելու համար: Վերը նշված երկու եզրույթների տարանջատումը պահանջում է իրավական գնահատում և կարող է պարունակել կոռուպցիոն ռիսկեր: Նույն արարքը մի դեպքում դիտարկվում է որպես զանցանք, մյուս դեպքում` որպես քրեորեն պատժելի արարք:
2. «Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքի նախագծով քրեական պատասխանատվություն է նախատեսվում հայտարարագիրը չներկայացնելու, հայտարարագրում կեղծ տվյալ ներկայացնելու կամ հայտարարագրման ենթակա տվյալը թաքցնելու համար: Ներկայացված օրենքների նախագծերի փաթեթից բացակայում է ՀՀ քրեական դատավարության օրենսգրքում համապատասխան լրացումները, որոնցով պետք է նախատեսվեին ՀՀ քրեական օրենսգրքի 314.2-րդ և 314.3-րդ հոդվածների քննչական ենթակայությունները:
 
Եթե անգամ մեկնաբանվի, որ քննչական ենթակայությունը կարող է որոշվել ՀՀ քրեական դատավարության օրենսգրքի 190-րդ հոդվածով, ապա հարկ է նկատի ունենալ, որ գույքի և եկամուտների հայտարարագրի ներկայացման պարտականությունը` ըստ «Հանրային ծառայության մասին» ՀՀ օրենքի 33-րդ հոդվածի, բարձրաստիճան պաշտոնատար անձի համար պահպանվում է նաև պաշտոնեական պարտականությունները դադարեցվելուց հետո 15 օրվա ընթացքում: 
3. Չվիճարկելով եկամուտների հայտարարագրում կեղծ տվյալ ներկայացնելու կամ հայտարարագրման ենթակա տվյալը թաքցնելու համար քրեական պատասխանատվություն նախատեսելու անհրաժեշտությունը` ներկայացված խմբագրությամբ Բարձրաստիճան պաշտոնատար անձանց էթիկայի հանձնաժողովը զրկվելու է վարչական պատասխանատվության ենթարկելու հնարավորությունից առանց նախնական քննություն իրականացնող մարմնի իրավական գնահատականի առկայության, այն է` նյութերով քրեական գործի հարուցումը մերժելու մասին որոշման առկայության, քանի որ հանցագործության հատկանիշների բացակայության գնահատականը իրավասու է տալ բացառապես նախաքննությունն իրականացնող մարմինը: 
Գործնականում կստացվի իրավիճակ, երբ հայտարարագրում ցանկացած սխալ կամ ոչ ամբողջական տվյալ պարզելու նպատակով գործն անհրաժեշտ է ներկայացնել նախնական քննությունն իրականացնող մարմին:
4. Հաշվի առնելով այն հանգամանքը, որ «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի 1-ին հոդվածով օրենքով սահմանված համապատասխան հայտարարգիրը չներկայացնելու կամ հայտարարագրի լրացման նկատմամբ ներկայացվող պահանջների կամ հայտարարագրի ներկայացման կարգի խախտմամբ ներկայացնելու դեպքում` որպես վարչական տույժ նախատեսվում է նախազգուշացում, ապա համապատասխան ժամկետում չներկայացնելու դեպքում` տուգանք, նույն մեխանիզմն առաջարկում ենք կիրառել նաև նախագծի 1-ին հոդվածի 8-րդ մասով նախատեսված համապատասխան հայտարարագրում սխալ կամ ոչ ամբողջական տվյալ ներկայացնելու դեպքում` հնարավորություն տալով ուղղելու առկա սխալները: Միևնույն ժամանակ, համապատասխան ժամկետում չներկայացնելու դեպքում առաջարկում ենք նախատեսել հնարավոր իրավական հետևանքները: 
	1. Ընդունվել է մասնակի:
2. Ընդունվել է:
3. Ընդունվել է ի գիտություն:

4. Չի ընդունվել:


	1. Բարձրացված հարցի շուրջ հարկ ենք համարում հայտնել, որ հայտարարագրում սխալ կամ ոչ ամբողջական տվյալ ներկայացնելուն, որպես մեղքի ձև, բնութագրական է անզգուշությունը, իսկ հայտարարգրում կեղծ տվյալ ներկայացնելուն կամ հայտարարգրման ենթակա տվյալը թաքցնելուն` դիտավորությունը:  Հետևաբար, եթե հայտարարագրի ուսումնասիրության ընթացքում ի հայտ են գալիս հանցագործության հատկանիշներ, ապա Բարձրաստիճան պաշտոնատար անձանց էթիկայի հանձնաժողովը բոլոր նյութերը կներկայացնի Հայաստանի Հանրապետության գլխավոր դատախազություն:
2. Նախագծերի փաթեթը լրացվել է հետևյալ բովանդակությամբ` «Հայաստանի Հանրապետության քրեական դատավարության օրենսգրքում լրացում կատարելու մասին» Հայաստանի Հանրապետության օրենքի նախագծով`

«Հոդված 1. Հայաստանի Հանրապետության 1998 թվականի հուլիսի 1-ի քրեական դատավարության օրենսգրքի 190-րդ հոդվածի 6-րդ մասում «1542»-րդ թվից հետո լրացնել «3142, 3143» թվերը:
Հոդված 2. Սույն  օրենքն ուժի մեջ է մտնում 2017 թվականի հունվարի 1-ից։»:
3. Տե'ս 1-ին կետը:

4. Նշյալ առաջարկի առնչությամբ հարկ ենք համարում անդրադառնալ այն հանգամանքին, որ Նախագծով Վարչական իրավախախտումների վերաբերյալ Հայաստանի Հանրապետության օրենսգրքում լրացվող 169.26-րդ հոդվածի 1-ին և 5-րդ (համարակալվել է որպես 3-րդ մաս) մասերով նախատեսված նախազգուշացումը վերաբերում է նվազ հանրային վտանգավորություն ունեցող արարքներին, իսկ 8-րդ մասով նախատեսված` հայտարարագրում սխալ կամ ոչ ամբողջական տվյալ ներկայացնելու դեպքում հանրային վտանգավորությունն, ըստ էության, ավելի բարձր է, քանի որ, եթե արարքը կատարվի դիտավորությամբ, ապա կարող է որակվել որպես քրեորեն պատժելի արարք: 

Հաշվի առնելով վերոգրյալը` 8-րդ մասով (համարակալվել է որպես 5-րդ մաս) նախատեսված արարքը առաջին անգամ կատարելու դեպքում նախատեսվել է ոչ թե նախազգուշացում, այլ` տուգանք:

	36.
	ՀՀ քաղաքաշինության նախարարություն
2016-05-12 թիվ  01/18.1/2533-16 գրություն

	Առաջարկություններ և դիտողություններ չկան:
	
	

	37.
	ՀՀ գլխավոր դատախազություն
2016-05-16 թիվ 03/30/3306-16 գրություն
	1. «Հայաստանի Հանրապետության քրեական օրենսգրքում լրացումներ կատարելու    մասին» ՀՀ օրենքի նախագծի (այսուհետ՝ Նախագիծ) 1-ին հոդվածով առաջարկվում է ՀՀ քրեական օրենսգիրքը լրացնել 3142 հոդվածով՝ քրեական պատասխանատվություն նախատեսելով բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագիրը, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագիրը Վարչական իրավախախտումների վերաբերյալ Հայաստանի Հանրապետության օրենսգրքով նախատեսված դեպքերում չներկայացնելու համար:

Ելնելով իրավական որոշակիության և կրկին անգամ դատվելու անթույլատրելիության սկզբունքների ապահովման անհրաժեշտությունից՝ կարծում ենք, որ այս դրույթը վերախմբագրման կարիք ունի, քանի որ «Վարչական իրավախախտումների վերաբերյալ Հայաստանի Հանրապետության  օրենսգրքում լրացումներ կատարելու մասին» ՀՀ օրենքի նախագծի 1-ին հոդվածը, որը Վարչական իրավախախտումների վերաբերյալ ՀՀ օրենսգիրքը լրացնում է 169.26-րդ հոդվածով, որի 1-3-րդ և 5-6-րդ մասերն էլ վարչական պատասխանատվություն են նախատեսում հայտարարագիրը սահմանված ժամկետներում կամ օրենքով սահմանված պահանջների կամ կարգի պահպանմամբ չներկայացնելու համար, իրավական հիմք է ստեղծում, որ այդ մասերով նախատեսված յուրաքանչյուր դեպքում անձը նաև քրեական պատասխանատվության ենթարկվի: Կարծում ենք, որ հնարավոր անորոշությունից խուսափելու համար Նախագծի քննարկվող հոդվածում անհրաժեշտ է լրացնել, որ քրեական պատասխանատվությունը վրա է հասնում, եթե անձը Վարչական իրավախախտումների վերաբերյալ ՀՀ օրենսգրքի 169.26-րդ հոդվածի 3-րդ մասով վարչական պատասխանատվության ենթարկվելուց հետո 30 օրվա (կամ որևէ այլ ժամկետում) ընթացքում չի ներկայացնում հայտարարագիրը:

Բացի դրանից, հստակեցման կարիք ունի նաև հանցագործության սուբյեկտիվ կողմը և սուբյեկտը, քանի որ տրված ձևակերպումից հնարավոր չէ հետևության գալ այն հարցի վերաբերյալ, թե այս հանցագործությունը մեղքի ո՞ր ձևով է կատարվում և ով կարող է լինել այս հանցագործության սուբյեկտը: Մասնավորապես, ՀՀ քրեական օրենսգրքի 29-րդ գլխի (պետական ծառայության դեմ ուղղված հանցագործություններ) սուբյեկտը հիմնականում պաշտոնատար անձն է, որի սահմանումը տրված է 308-րդ հոդվածում, սակայն «բարձրաստիճան պաշտոնատար անձ», ինչպես նաև «բարձրաստիճան պաշտոնատար անձի հետ փոխկապակցված անձ» հասկացությունները ՀՀ քրեական օրենսգիրքը չի սահմանում, իսկ դրանց բովանդակության բացահայտման համար անհրաժեշտ է հղում տալ «Հանրային ծառայության մասին» ՀՀ օրենքին: Հետևաբար, գտնում ենք, որ Նախագծի քննարկվող հոդվածում անհրաժեշտ է լրացում կատարել ու սահմանել, որ այդ հոդվածում «բարձրաստիճան պաշտոնատար անձ» և «բարձրաստիճան պաշտոնատար անձի հետ փոխկապակցված անձ» հասկացությունները նույնանում են «Հանրային ծառայության մասին» ՀՀ օրենքի համապատասխան հասկացությունների հետ:

Միաժամանակ հաշվի առնելով այն, որ «բարձրաստիճան պաշտոնատար անձի հետ փոխկապակցված անձ» եզրույթը շատ ավելի լայն է, քան «հայտարարագիր ներկայացնելու պարտականություն ունեցող՝ բարձրաստիճան պաշտոնատար անձ» հասկացությունը (այս հետևության մասին է վկայում «Հանրային ծառայության մասին» ՀՀ օրենքի 5-րդ հոդվածի 16-րդ կետի և Բարձրաստիճան պաշտոնատար անձանց էթիկայի հանձնաժողովի որոշմամբ հաստատված «Բարձրաստիճան պաշտոնատար անձի գույքի, եկամուտների և փոխկապակցված անձանց, ինչպես նաև բարձրաստիճան պաշտոնատար անձի հետ փոխկապակցված անձանց գույքի և եկամուտների հայտարարագրերի լրացման նկատմամբ ներկայացվող պահանջների և հայտարարագրերի ներկայացման կարգի մասին» կարգի, ինչպես նաև ՀՀ կառավարության 2011 թվականի դեկտեմբերի 15-ի թիվ 1819-Ն որոշման ուսումնասիրությունը)՝ առաջարկում ենք ներկայացված նախագծերում դրանց սուբյեկտների կազմը հստակեցնել՝ նշելով միայն բարձրաստիճան պաշտոնատար անձին, նրա ամուսնուն և բարձրաստիճան պաշտոնատար անձի հետ փոխկապակցված այն անձանց, ովքեր իրենց գույքի և եկամուտների վերաբերյալ հայտարարագիր ներկայացնելու պարտականություն ունեն: Ուստի, կարծում ենք, որ 3142-րդ հոդվածի 1-ին մասն անհրաժեշտ է վերախմբագրել ու քրեական պատասխանատվություն նախատեսել բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագիրը, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագիրը դրանք ներկայացնելու պարտականություն ունեցող անձի կողմից Վարչական իրավախախտումների վերաբերյալ Հայաստանի Հանրապետության օրենսգրքի 169.26 հոդվածի 3-րդ կամ 6-րդ մասով սահմանված տուգանքի նշանակումից հետո 30 օրվա ընթացքում դիտավորությամբ չներկայացնելու համար:
1.1. Հարկ ենք համարում նշել, որ մեր կարծիքով նույն արարքի համար բարձրաստիճան պաշտոնատար անձն ու բարձրաստիճան պաշտոնատար անձի հետ փոխկապակցված՝ բարձրաստիճան պաշտոնատար անձ չհանդիսացող անհատը չեն կարող նույն հանրային վտանգավորությունն ունենալ, ուստի՝ կարծում ենք, որ քննարկվող հոդվածով նախատեսված սանկցիան բարձրաստիճան պաշտոնատար անձի հետ փոխկապակցված՝ բարձրաստիճան պաշտոնատար անձ չհանդիսացող անհատի համար պետք է ավելի մեղմ լինի, իսկ որպես լրացուցիչ պատիժ նախատեսված՝ որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելը, այս դեպքում պետք է պարտադիր չլինի:
1.2. Միևնույն ժամանակ, հաշվի առնելով այն հանգամանքը, որ այս հանցագործությունների սուբյեկտ են լինելու բարձրաստիճան պաշտոնատար անձինք ու նրանց ընտանիքի անդամները, ովքեր օրենքի իմաստով հանդիսանալու են բարձրաստիճան պաշտոնատար անձի հետ փոխկապակցված անձինք, իսկ ՀՀ օրենսդրությամբ բարձրաստիճան պաշտոնատար անձանց համար վերապահված են մի շարք երաշխիքներ, որոնցից մեկն էլ, օրինակ՝ նրանց վերաբերյալ քրեական գործերի քննությունը ՀՀ Հատուկ քննչական ծառայությանը վերապահելն է, կարծում ենք, որ միջազգային փորձի ուսումնասիրության հիման վրա անհրաժեշտ է քննարկել այն հարցը, թե արդյոք այս դեպքում բարձրաստիճան պաշտոնատար անձի ընտանիքի այն անդամները, ովքեր օրենքի իմաստով բարձրաստիճան պաշտոնատար անձի հետ փոխկապակցված անձ են ու իրենք էլ բարձրաստիճան պաշտոնատար անձ կամ ընդհանրապես պաշտոնատար անձ չեն, չեն օգտվում բարձրաստիճան պաշտոնատար անձի համար նախատեսված որոշակի երաշխիքներից, քանի որ այս կարգավորումը կարող է օգտագործվել բարձրաստիճան պաշտոնատար անձի վրա նրա ընտանիքի անդամների միջոցով ներազդեցություն ունենալու համար: Կարծում ենք, որ այս հարցի վերջնական լուծման համար անհրաժեշտ է կատարել միջազգային փորձի ուսումնասիրություն:
2. Նախագծի 2-րդ հոդվածով առաջարկվում է ՀՀ քրեական օրենսգիրքը լրացնել 3143-րդ հոդվածով՝ քրեական պատասխանատվություն նախատեսելով բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագրում, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագրում կեղծ տվյալ ներկայացնելու կամ հայտարարագրման ենթակա տվյալը թաքցնելու համար: Միաժամանակ «Վարչական իրավախախտումների վերաբերյալ Հայաստանի Հանրապետության  օրենսգրքում լրացումներ կատարելու մասին» ՀՀ օրենքի նախագծի 1-ին հոդվածով նախատեսում է օրենսգիրքը լրացնել 169.26-րդ հոդվածով, որի 8-րդ մասը վարչական պատասխանատվություն է նախատեսում գույքի, եկամուտների և փոխկապակցված անձանց մասին հայտարարագիր ներկայացնելու պարտականություն ունեցող անձի կողմից գույքի, եկամուտների և փոխկապակցված անձանց մասին հայտարարագրում, ինչպես նաև փոխկապակցված անձի գույքի և եկամուտների հայտարարագրում սխալ կամ ոչ ամբողջական տվյալ ներկայացնելու համար, եթե դա չի պարունակում հանցագործության հատկանիշներ:

Կարծում ենք, որ վերոհիշյալ կարգավորումը չի համապատասխանում իրավական որոշակիության սկզբունքին, քանի որ 3143-րդ հոդվածն ու 169.26-րդ հոդվածի 8-րդ մասը միաժամանակ քրեական ու վարչական պատասխանատվություն են նախատեսում նույն արարքի համար, իսկ դրանց սահմանազատման չափանիշ նախատեսված չէ: Այս հետևությունը պայմանավորված է այն հանգամանքով, որ վերոհիշյալ դրույթներում նախատեսված են հոմանիշ եզրույթներ, մասնավորապես՝ «սխալ տվյալներ ներկայացնելը», ըստ էության, «կեղծ տվյալներ ներկայացնել» եզրույթի հոմանիշն է, նմանապես նաև՝ «ոչ ամբողջական տվյալ ներկայացնելը» «հայտարարագրման ենթակա տվյալը թաքցնելու» հոմանիշն է: Հետևաբար, կարծում ենք, որ վերոհիշյալ նորմերն անհրաժեշտ է խմբագրել ու դրանք հստակորեն սահմանազատել միմյանցից:

Միևնույն ժամանակ կարծում ենք, որ ՀՀ քրեական օրենսգիրքը հոդվածներով անհարկի չծանրաբեռնելու համար անհրաժեշտ է 3143-րդ հոդվածով նախատեսված նորմը ներառել մեկ՝ 3142-րդ հոդվածում:
3. ««Հանրային ծառայության մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծում առաջարկվում է «Հանրային ծառայության մասին» Հայաստանի Հանրապետության օրենքի 43-րդ հոդվածի 1-ին մասը լրացնել նոր՝ 7-րդ կետով՝ նախատեսելով, որ Բարձրաստիճան պաշտոնատար անձանց էթիկայի հանձնաժողովն իրավունք ունի վարչական տույժեր նշանակել, ի թիվս այլ դեպքերի, նաև հայտարարագրում կեղծ տվյալ ներկայացնելու կամ հայտարարագրման ենթակա տվյալը թաքցնելու համար, ինչը, մեր կարծիքով, հակասում է Նախագծի 2-րդ հոդվածով առաջարկվող իրավակարգավորմանը, որը քրեական պատասխանատվություն է նախատեսում հայտարարագրում կեղծ տվյալ ներկայացնելու կամ հայտարարագրման ենթակա տվյալը թաքցնելու համար: Այսինքն, այս պարագայում Բարձրաստիճան պաշտոնատար անձանց էթիկայի հանձնաժողովն ամեն դեպքում չի կարող անձանց վարչական պատասխանատվության ենթարկել:

Հետևաբար, առաջարկում ենք ««Հանրային ծառայության մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի 1-ին հոդվածից բացառել «կամ կեղծ տվյալ ներկայացնելու, կամ հայտարարագրման ենթակա տվյալը թաքցնելու դեպքում» բառերը:

3.1. Կարծում ենք, որ իրավակարգավորման լիարժեքություն ապահովելու նպատակով «Հանրային ծառայության մասին» Հայաստանի Հանրապետության օրենքի 32-րդ հոդվածն (Գույքի, եկամուտների և փոխկապակցված անձանց մասին հայտարարագրման պարտականությունը) անհրաժեշտ է լրացնել նոր՝ 5-րդ մասով՝ հետևյալ բովանդակությամբ.

«5. Սույն օրենքով նախատեսված պահանջների, կարգի և ժամկետների պահպանմամբ հայտարարագիրը դա ներկայացնելու պարտականություն ունեցող անձի կողմից բարձրաստիճան պաշտոնատար անձանց էթիկայի հանձնաժողով չներկայացնելն առաջացնում է օրենքով նախատեսված պատասխանատվություն»:
4. Կարծում ենք, որ այս փաթեթի շրջանակում անհրաժեշտ է քննարկել նաև «Հանրային ծառայության մասին» Հայաստանի Հանրապետության օրենքի 32-րդ հոդվածի 3-րդ մասի (3. Եթե բարձրաստիճան պաշտոնատար անձին պաշտոնի նշանակելը կատարվում է այլ մարմնի կողմից առաջադրման միջոցով, ապա գույքի և եկամուտների հայտարարագրեր, իսկ սույն օրենքով նախատեսված դեպքում` նաև փոխկապակցված անձանց մասին հայտարարագիր թեկնածուն ներկայացնում է նաև առաջադրվելիս) պատշաճ կիրառությունն ապահովելու համար անհրաժեշտ երաշխիքների ստեղծման հարցը, քանի որ այս նախագծերով առաջարկվող վարչական ու քրեական պատասխանատվությունները «Հանրային ծառայության մասին» Հայաստանի Հանրապետության օրենքի 32-րդ հոդվածի 3-րդ մասի (բարձրաստիճան պաշտոնատար անձի թեկնածու») վրա չի տարածվում:
	1. Ընդունվել է:
1.1. Ընդունվել է  մասնակի:
1.2. Ընդունվել է ի գիտություն:
2. Ընդունվել է մասնակի:
3. Ընդունվել է:
3.1. Ընդունվել է:
4. Ընդունվել է ի գիտություն:

	1. Հիմք ընդունելով խնդրո առարկա հարցի շուրջ ՀՀ հատուկ քննչական ծառայության, ՀՀ քննչական կոմիտեի և ՀՀ գլխավոր դատախազության առաջարկները` «Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծով օրենսգրքում լրացվող 3142-րդ հոդվածը շարադրվել է հետևյալ վերտառությամբ` 

«Հոդված 3142. Բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագիրը, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագիրը դրանք ներկայացնելու պարտականություն ունեցող անձի կողմից Վարչական իրավախախտումների վերաբերյալ Հայաստանի Հանրապետության օրենսգրքի 169.26 հոդվածի 2-րդ կամ 4-րդ մասով սահմանված տուգանքի նշանակումից հետո 30 օրվա ընթացքում դիտավորությամբ չներկայացնելը»:
Միաժամանակ համապատասխան փոփոխություն է կատարվել նաև հոդվածի դիսպոզիցիայում:
1.1. Բարձրացված հարցի առնչությամբ հարկ է նշել, որ գործնականում հնարավոր են դեպքեր, երբ նույն արարքի համար բարձրաստիճան պաշտոնատար անձն ու բարձրաստիճան պաշտոնատար անձի հետ փոխկապակցված՝ բարձրաստիճան պաշտոնատար անձ չհանդիսացող անհատը կարող են հանրային նույն վտանգավորությունն ունենալ: Օրինակ` վերջինս իր հայտարարգրում կարող է այս կամ այն կերպ քողարկել բարձրաստիճան պաշտոնատար անձի ոչ օրինաչափ գործունեությունը: 

Հիմք ընդունելով վերոգրյալը` խնդրո առարկա հարցի շուրջ նախագծում ցուցաբերվել է նման մոտեցում:
Միևնույն ժամանակ նախագծով առաջարկվող հանցակազմերի սանկցիան ձևակերպվել է հետևյալ խմբագրությամբ` «... ժամկետով՝ որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով՝ առավելագույնը … տարի ժամկետով կամ առանց դրա:»:
1.2. Նախագծերի փաթեթը լրացվել է հետևյալ բովանդակությամբ` «Հայաստանի Հանրապետության քրեական դատավարության օրենսգրքում լրացում կատարելու մասին» Հայաստանի Հանրապետության օրենքի նախագծով`

«Հոդված 1. Հայաստանի Հանրապետության 1998 թվականի հուլիսի 1-ի քրեական դատավարության օրենսգրքի 190-րդ հոդվածի 6-րդ մասում «1542»-րդ թվից հետո լրացնել «3142, 3143» թվերը:
Հոդված 2. Սույն  օրենքն ուժի մեջ է մտնում 2017 թվականի հունվարի 1-ից։»:
2. Բարձրացված հարցի շուրջ հարկ ենք համարում հայտնել, որ հայտարարագրում սխալ կամ ոչ ամբողջական տվյալ ներկայացնելուն, որպես մեղքի ձև, բնութագրական է անզգուշությունը (տե'ս 169.26-րդ հոդվածի 5-րդ մասը), իսկ հայտարարգրում կեղծ տվյալ ներկայացնելուն կամ հայտարարգրման ենթակա տվյալը թաքցնելուն` դիտավորությունը (տե'ս 3143-րդ հոդվածը):  Հետևաբար, եթե հայտարարագրի ուսումնասիրության ընթացքում ի հայտ են գալիս հանցագործության հատկանիշներ, ապա Բարձրաստիճան պաշտոնատար անձանց էթիկայի հանձնաժողովը բոլոր նյութերը կներկայացնի Հայաստանի Հանրապետության գլխավոր դատախազություն:
Ինչ վերաբերում է Հայաստանի Հանրապետության քրեական օրենսգրքում լրացվող հոդվածները մեկ հոդվածում զետեղելու առաջարկին, ապա կարծում ենք, որ առաջարկվող հանցակազմերի հստակ տարանջատման առումով առավել նպատակահարմար է վերջիններս նախատեսել առանձին հոդվածներում:

3. Նախագծում կատարվել է համապատասխան շտկում:
3.1. «Հանրային ծառայության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագիծը լրացվել է հետևյալ բովանդակությամբ նոր` 1-ին հոդվածով`
«Հոդված 1. «Հանրային ծառայության մասին» Հայաստանի Հանրապետության 2011 թվականի մայիսի 26-ի ՀՕ-172-Ն օրենքի (այսուհետ` Օրենք) 32-րդ հոդվածը լրացնել հետևյալ բովանդակությամ 5-րդ մասով.

«5. Սույն օրենքով նախատեսված պահանջների, կարգի և ժամկետների պահպանմամբ հայտարարագիրը այն ներկայացնելու պարտականություն ունեցող անձի կողմից բարձրաստիճան պաշտոնատար անձանց էթիկայի հանձնաժողով չներկայացնելն առաջացնում է օրենքով նախատեսված պատասխանատվություն:»:

4. Բարձրացված հարցի առնչությամբ հայտնում ենք, որ նախագծերի կարգավորումները բարձրաստիճան պաշտոնատար անձի թեկնածուի վրա չեն տարածվում:


	38.
	ՀՀ պետական եկամուտների կոմիտե

2016-05-17 թիվ 01/11-1/15214-16 գրություն
	1. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի 1-ին հոդվածով լրացվող 169.26-րդ հոդվածի վերնագրում նախատեսվում է  վարչական իրավախախտում համարել  <հայտարարագրում սխալ կամ ոչ ամբողջական տվյալի ներկայացնելը>:
         Վերոհիշյալ հոդվածի 5-րդ մասի դիսպոզիցիայում նկարագրված հակաիրավական արարքը, այն է` <հայտարարագիրը հայտարարագրի լրացման նկատմամբ ներկայացվող պահանջների կամ հայտարարագրի ներկայացման կարգի խախտմամբ Բարձրաստիճան պաշտոնատար անձանց էթիկայի հանձնաժողով ներկայացնելը> բովանդակային առումով կարծում ենք չի համապատասխանում հոդվածի վերնագրին: Այս առումով հարկ է նշել նաև, որ  հաշվի առնելով իրավական որոշակիության սկզբունքը` <ներկայացման պահանջներ>  և  <ներկայացման կարգ>  եզրույթները անհրաժեշտ է հստակեցնել, քանի որ սահմանված չէ այն իրավական ակտի տեսակը, որով հաստատված պետք է լինեն նշված պահանջները և կարգը:
2. Առաջարկում ենք հստակեցնել «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի 1-ին հոդվածի 8-րդ մասում նշված «սխալ» և «ոչ ամբողջական տվյալ» հասկացությունների տարանջատման հիմքը: 
         Միաժամանակ, վերոհիշյալ հոդվածի 8-րդ մասով նախատեսված դիսպոզիզիցիան հստակեցման կարիք ունի, մասնավորապես` 

      ա. Հայտարարագրում ներկայացված տվյալները սխալ կամ ոչ ամբողջական որակելու համար ինչն է համարվելու ելակետ և որոնք են այդ ելակետերի ստացման իրավական հիմքերը և կարգը:

     բ. Հաշվի առնելով հակաիրավական արարքի հանրային վտանգավորության աստիճանից կախված պատասխանատվության միջոցների կիրառման սկզբունքը` անհրաժեշտ է սահմանել, թե որն է համարվելու այն շեմը, որը հիմք է տալու արարքը որակել  վարչական  կամ քրեական պատասխանատվության ենթակա:  Սույն առաջարկությունը վերաբերելի է նաև  «Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքի նախագծի 2-րդ հոդվածին: 

3. «Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքի նախագծի վերաբերյալ հայտնում ենք, որ հստակեցման կարիք ունի նախագծի 1-ին հոդվածով լրացվող 314.2-րդ հոդվածը, մասնավորապես` առաջարկվում է նախատեսել, թե հայտարարագիրը Վարչական իրավախախտումների վերաբերյալ Հայաստանի Հանրապետության օրենսգրքով նախատեսված որ դեպքերում  չներկայացնելը կդիտվի քրեորեն պատժելի:


	1. Ընդունվել է ի գիտություն:
2. Ընդունվել է մասնակի:
3. Ընդունվել է:
	1. Բարձրացված հարցի առնչությամբ հարկ ենք համարում հայտնել հետևյալը.

«Հանրային ծառայության մասին» Հայաստանի Հանրապետության օրենքի 43-րդ հոդվածի 1-ին մասի 6-րդ կետը, ի շարս Բարձրաստիճան պաշտոնատար անձանց էթիկայի հանձնաժողովի այլ գործառույթների, ամրագրում է հայտարարագրի լրացման նկատմամբ ներկայացվող պահանջների և հայտարարագրի ներկայացման կարգի սահմանումը: Ըստ այդմ` Բարձրաստիճան պաշտոնատար անձանց էթիկայի հանձնաժողովի կողմից սահմանված` հայտարարագրի լրացման նկատմամբ ներկայացվող պահանջների և հայտարարագրի ներկայացման կարգի խախտումը սույն նախագծի իմաստով կդիտվի որպես զանցանք:
2. Բարձրացված հարցի շուրջ հարկ ենք համարում հայտնել, որ հայտարարագրում սխալ կամ ոչ ամբողջական տվյալ ներկայացնելուն, որպես մեղքի ձև, բնութագրական է անզգուշությունը, իսկ հայտարարգրում կեղծ տվյալ ներկայացնելուն կամ հայտարարգրման ենթակա տվյալը թաքցնելուն` դիտավորությունը:  Հետևաբար, եթե հայտարարագրի ուսումնասիրության ընթացքում ի հայտ են գալիս հանցագործության հատկանիշներ, ապա Բարձրաստիճան պաշտոնատար անձանց էթիկայի հանձնաժողովը բոլոր նյութերը կներկայացնի Հայաստանի Հանրապետության գլխավոր դատախազություն:

3. Հիմք ընդունելով խնդրո առարկա հարցի շուրջ ՀՀ հատուկ քննչական ծառայության, ՀՀ քննչական կոմիտեի և ՀՀ գլխավոր դատախազության առաջարկները` «Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծով օրենսգրքում լրացվող 3142-րդ հոդվածը շարադրվել է հետևյալ վերտառությամբ` 

«Հոդված 3142. Բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագիրը, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագիրը դրանք ներկայացնելու պարտականություն ունեցող անձի կողմից Վարչական իրավախախտումների վերաբերյալ Հայաստանի Հանրապետության օրենսգրքի 169.26 հոդվածի 2-րդ կամ 4-րդ մասով սահմանված տուգանքի նշանակումից հետո 30 օրվա ընթացքում դիտավորությամբ չներկայացնելը»:
Միաժամանակ համապատասխան փոփոխություն է կատարվել նաև հոդվածի դիսպոզիցիայում:


	39.
	ՀՀ մարդու իրավունքների պաշտպան

2016-05-19 թիվ 01/13.4/988-16 գրություն
	1. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի 1-ին հոդվածով առաջարկվում է սույն օրենսգիրքը լրացնել նոր 169.26-րդ հոդվածով, իսկ նույն նախագծի 2-րդ հոդվածում համապատասխանաբար հղում է կատարվում նոր ավելացված 169.26-րդ հոդվածին, սակայն ՎԻՎՕ-ն չունի 169.25-րդ հոդված:     

Առաջարկում ենք վերոնշյալ նախագծի 1-ին հոդվածով նախատեսված լրացումը սահմանել  169.25-րդ հոդվածով և ըստ այդմ 2-րդ հոդվածում հղում կատարել 169.25-րդ հոդվածին:

1. 2. ՎԻՎՕ նախագծով օրենսգրքում ավելացվող 169.26-րդ հոդվածի 1-ին մասով սահմանվում է, որ գույքի, եկամուտների և փոխկապակցված անձանց մասին հայտարարագիր ներկայացնելու պարտականություն ունեցող անձի կողմից գույքի, եկամուտների և փոխկապակցված անձանց մասին հայտարարագիրը, ինչպես նաև փոխկապակցված անձի գույքի և եկամուտների հայտարարագիրը Բարձրաստիճան պաշտոնատար անձանց էթիկայի հանձնաժողով «Հանրային ծառայության մասին» ՀՀ օրենքով սահմանված ժամկետում չներկայացնելը` առաջացնում է նախազգուշացում: 

Նույն հոդվածի 2-րդ մասով սահմանվում է, որ սույն հոդվածի 1-ին մասով նախատեսված նախազգուշացումից հետո՝ 30 օրվա ընթացքում, հայտարարագիրը չներկայացնելը՝ առաջացնում է տուգանքի նշանակում՝ սահմանված նվազագույն աշխատավարձի՝ երկուհարյուրապատիկի չափով:
Սույն հոդվածի 2-րդ մասով սահմանված տուգանքի նշանակումից հետո 60 օրվա ընթացքում հայտարարագիրը Բարձրաստիճան պաշտոնատար անձանց էթիկայի հանձնաժողով չներկայացնելը՝ առաջացնում է տուգանքի նշանակում՝ սահմանված նվազագույն աշխատավարձի՝ հազարապատիկի չափով: 

Իսկ 169.26-րդ հոդվածի 4-րդ մասի համաձայն` տվյալ հոդվածի 3-րդ մասով նախատեսված ժամկետում հայտարարագիրը Բարձրաստիճան պաշտոնատար անձանց էթիկայի հանձնաժողով չներկայացնելու դեպքում հայտարարագիրը համարվում է չներկայացված։ 

Միաժամանակ, «Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքի նախագծի 2-րդ հոդվածով օրենսգիրքը լրացվում է 3142-րդ հոդվածով, որով բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագիրը, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագիրը Վարչական իրավախախտումների վերաբերյալ ՀՀ օրենսգրքով նախատեսված դեպքերում չներկայացնելը` պատժվում է տուգանքով՝ նվազագույն աշխատավարձի հազարհինգհարյուրապատիկից երկուհազարապատիկի չափով, կամ ազատազրկմամբ՝ առավելագույնը երկու տարի ժամկետով` որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով` առավելագույնը երեք տարի ժամկետով:

Նշված հանցակազմի դիսպոզիցիայի տառացի մեկնաբանման արդյունքում անձը կարող է միաժամանակ պատասխանատվության ենթարկվել և՛ ՎԻՎՕ նախագծով լրացվող 169.26-րդ հոդվածով, և՛ ՀՀ քրեական օրենսգրքում ավելացվող 3142-րդ հոդվածով: Հասկանալի չէ նաև, թե որ պահից սկսած հայտարարագիր չներկայացնելը ՀՀ քրեական օրենսգրքի լրացվող հոդվածի իմաստով համարվում է «Վարչական իրավախախտումների վերաբերյալ ՀՀ օրենսգրքով նախատեսված դեպքերում չներկայացված»: Այս առումով հստակ չէ, թե արդյոք այն կիրառվելու է ՎԻՎՕ նախագծով սահմանված 169.26-րդ հոդվածի 4-րդ մասով ամրագրված ժամկետին անմիջականորեն հաջորդող օրը, թե՝ ոչ: 

Համեմատության համար նշենք ՎԻՎՕ 48-րդ և ՀՀ քրեական օրենսգրքի 3151 հոդվածների կարգավորումները: Այսպես, ՎԻՎՕ 48-րդ հոդվածով սահմանվում է պետական և (կամ) համայնքային սեփականություն հանդիսացող հողամասերն ինքնակամ զավթելը և դրա հետևանքները չվերացնելը զանցակազմը: Իսկ ՀՀ քրեական օրենսգրքի 3151 հոդվածով սահմանվում է, որ քաղաքացիների կամ իրավաբանական անձանց կողմից պետական կամ համայնքային սեփականություն հանդիսացող հողամասերի ինքնակամ զավթումը չդադարեցնելը և դրա հետևանքները չվերացնելը, ինչպես նաև օրենքով և այլ իրավական ակտերով սահմանված կարգով այդ նպատակի համար չհատկացված հողամասում կամ նախատեսված թույլտվության կամ թույլտվությամբ սահմանված պայմանների կամ քաղաքաշինական նորմերի և կանոնների էական խախտումներով շենքի, շինության կառուցումը կամ վերակառուցումը չդադարեցնելը և (կամ) անօրինական կառույցները չքանդելը, որոնք կատարվել են նույն արարքի համար կրկնակի վարչական տույժ նշանակելուց հետո՝ մեկ տարվա ընթացքում` պատժվում է տուգանքով՝ նվազագույն աշխատավարձի երկուհարյուրապատիկից վեցհարյուրապատիկի չափով: 

Ստացվում է, որ ՀՀ քրեական օրենսգրքում տվյալ դրույթով հստակ սահմանվում է այն ժամանակահատվածը, որի ընթացքում կրկին անգործություն ցուցաբերելը համարվում է քրեորեն պատժելի արարք: Կարծում ենք, որ այդպիսի մոտեցում պետք է ցուցաբերվի նաև խնդրո առարկա հացակազմի դիսպոզիցիան ձևակերպելիս` հաշվի առնելով այն, որ քննարկվող արարքում ևս առկա է տևող հանցագործություն (անգործություն):

Ելնելով վերոգրյալից` տարաբնույթ մեկնաբանություններից խուսափելու նպատակով՝ առաջարկում ենք հստակեցնել «Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքի նախագծի 2-րդ հոդվածով օրենսգրքում լրացվող 3142-րդ հոդվածի հանցակազմի դիսպոզիցիան:
3. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի 1-ին հոդվածով նախատեսվում է Վարչական իրավախախտումների վերաբերյալ ՀՀ օրենսգրքում լրացվող նոր 169.26-րդ հոդվածի 8-րդ մասով սահմանել, որ գույքի, եկամուտների և փոխկապակցված անձանց մասին հայտարարագիր ներկայացնելու պարտականություն ունեցող անձի կողմից գույքի, եկամուտների և փոխկապակցված անձանց մասին հայտարարագրում, ինչպես նաև փոխկապակցված անձի գույքի և եկամուտների հայտարարագրում սխալ կամ ոչ ամբողջական տվյալ ներկայացնելը, եթե դա չի պարունակում հանցագործության հատկանիշներ՝ առաջացնում է տուգանքի նշանակում՝ սահմանված նվազագույն աշխատավարձի  երկուհարյուրապատիկից չորսհարյուրապատիկի  չափով:

Իսկ «Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքի նախագծի 2-րդ հոդվածով սահմանվում է, որ ՀՀ քրեական օրենսգիրքը լրացվում է 3143-րդ հոդվածով, ըստ որի բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագրում, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագրում կեղծ տվյալ ներկայացնելը կամ հայտարարագրման ենթակա տվյալը թաքցնելը` պատժվում է տուգանքով՝ նվազագույն աշխատավարձի երկուհազարապատիկից երեքհազարապատիկի չափով, կամ ազատազրկմամբ՝ առավելագույնը երկու տարի ժամկետով` որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով` առավելագույնը երեք տարի ժամկետով:

Վերոնշյալ դրույթների` գործնականում տարաբնույթ մեկնաբանման արդյունքում կարող են չարաշահումների տեղիք տալ, քանի որ թե՛ Վարչական իրավախատումների վերաբերյալ օրենսգրքի, թե՛ ՀՀ քրեական օրենսգրքի առաջարկվող փոփոխությունները բավականին հստակ չեն ձևակերպված: Մասնավորապես, ոչ ամբողջական տվյալ ներկայացնելու և տվյալ թաքցնելու դեպքում էլ պաշտոնատար անձը ներկայացնում է տվյալների այնպիսի ամբողջություն, որոնք չեն արտահայտում իր գույքային իրական վիճակը, ինչպես նաև սխալ կամ կեղծ տվյալ ներկայացնելու դեպքում ևս ներկայացվում են ողջ ամբողջական տվյալներ: Ավելին` կեղծ տվյալը որոշ դեպքերում կարող է մեկնաբանման արդյունքում համարվել սխալ տվյալ: 

Չնայած նրան, որ ՎԻՎՕ փոփոխությամբ նշվում է, որ արարքը առաջացնում է տուգանք այդ օրենսգրքով, եթե այն չի պարունակում հանցագործության հատկանիշներ, այնուամենայնիվ գտնում ենք, որ նման լուծումը ամբողջությամբ չի կարող լուծել հարցը, քանի որ ՀՀ քրեական օրենսգրքում առաջարկվող նոր հոդվածը չունի հստակորեն ամրագրված հանցագործության հատկանիշներ: Նման պարագայում, իհարկե, հաշվի կառնվի դիտավորությունը, այնուամենայնիվ գտնում ենք, որ վերոշնշյալ ձևակերպումները մի շարք դեպքերում կրկնվում են և կարող են տարաբնույթ մեկնաբանվել:

Ելնելով վերոգրյալից՝ առաջարկում ենք հստակեցնել ՎԻՎՕ նախագծի 1-ին հոդվածով նախատեսված լրացվող նոր 169.26-րդ հոդվածի 8-րդ մասով սահմանվող «սխալ կամ ոչ ամբողջական տվյալ», ինչպես նաև «Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքի նախագծի 2-րդ հոդվածով լրացվող 3143-րդ հոդվածով սահմանված «կեղծ տվյալ ներկայացնելը կամ հայտարարագրման ենթակա տվյալը թաքցնելը» հասկացությունները:
2. 4. «Հանրային ծառայության մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի 1-ին հոդվածով «Հանրային ծառայության մասին» ՀՀ օրենքի 43-րդ հոդվածի 1-ին մասը լրացվում է նոր 7-րդ կետով, համաձայն որի բարձրաստիճան պաշտոնատար անձանց էթիկայի հանձնաժողովի գործառույթներից է նաև բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագիրը, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագիրը բարձրաստիճան պաշտոնատար անձանց էթիկայի հանձնաժողով օրենքով սահմանված ժամկետում չներկայացնելու, կամ  հայտարարագրի լրացման նկատմամբ ներկայացվող պահանջների և հայտարարագրի ներկայացման կարգի խախտմամբ ներկայացնելու, կամ հայտարարագրում սխալ, ոչ ամբողջական կամ կեղծ տվյալ ներկայացնելու, կամ հայտարարագրման ենթակա տվյալը թաքցնելու դեպքում օրենսդրությամբ սահմանված կարգով վարչական իրավախախտումների վերաբերյալ գործեր քննելը և վարչական տույժեր նշանակելը:

Վերոգրյալ լրացման արդյունքում ստացվում է, որ բարձրաստիճան պաշտոնատար անձանց էթիկայի հանձնաժողովը քննելու է նաև կեղծ տվյալ ներկայացնելու կամ հայտարարագրման ենթակա տվյալը թաքցնելու դեպքերը և վարչական տույժեր է նշանակելու դրանց համար: Սակայն տվյալ նախագծին կից ներկայացված «Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքի նախագծով նույն հատկանիշներով, մասնավորապես` հայտարարագրման ժամանակ կեղծ տվյալ ներկայացնելը կամ հայտարարագրման ենթակա տվյալը թաքցնելը, նախատեսված է  նոր հանցակազմ: 

Քանի որ բարձրաստիճան պաշտոնատար անձանց էթիկայի հանձնաժողովը չի հանդիսանում քրեական գործերով վարույթ իրականացնող մարմին, իսկ համապատասխան հայտարարագրում կեղծ տվյալ ներկայացնելը կամ տվյալ թաքցնելը սահմանվում է որպես քրեորեն պատժելի արարք, առաջարկում ենք վերոնշյալ նախագծից հանել հայտարարագրում կեղծ տվյալ ներկայացնելու, կամ տվյալը թաքցնելու դեպքերով բարձրաստիճան պաշտոնատար անձանց էթիկայի հանձնաժողովի կողմից քննություն իրականացնելու և վարչական տույժ նշանակելու գործառույթը:

5. «Հայաստանի Հանրապետության քրեական օրենսգրքում լրացումներ կատարելու մասին» ՀՀ օրենքի նախագծի 2-րդ հոդվածով օրենսգիրքը լրացվում է 3143-րդ հոդվածով, որով բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագրում, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագրում կեղծ տվյալ ներկայացնելը կամ հայտարարագրման ենթակա տվյալը թաքցնելը` պատժվում է տուգանքով՝ նվազագույն աշխատավարձի երկուհազարապատիկից երեքհազարապատիկի չափով, կամ ազատազրկմամբ՝ առավելագույնը երկու տարի ժամկետով` որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով` առավելագույնը երեք տարի ժամկետով:
Նախագծով, սակայն, տվյալ արարքի համար սահմանված չէ որևէ ծանրացնող հանգամանք: Այսպես, ՀՀ քրեական օրենսգրքի մի շարք հոդվածներում, օրինակ` 205-րդ հոդվածում (Հարկերը, տուրքերը կամ պարտադիր այլ վճարումները վճարելուց չարամտորեն խուսափելը), նախատեսված արարքը` առանձնապես խոշոր չափերով կատարելը, ամրագրված է որպես հանցակազմի ծանրացնող հանգամանք: Հաշվի առնելով հարցի կարևորությունը և հակակոռուպցիոն բնագավառում ՀՀ որդեգրած քաղաքականությունը՝ հիմնավոր ենք համարում Նախագծի նշյալ հոդվածում ծանրացնող հանգամանքի նախատեսումը, որը բխում է նաև ՀՀ քրեական օրենսգրքի նմանատիպ հանցակազմերի ամրագրման ընդհանուր տրամաբանությունից: 

Ելնելով վերոգրյալից՝ առաջարկում ենք նախագծի 2-րդ հոդվածում որպես ծանրացնող հանգամանք նախատեսել նույն արարքն առավել խոշոր չափերով կատարելը: 

	1. Ընդունվել է ի գիտություն:
2. Ընդունվել է:
3. Ընդունվել է:
4. Ընդունվել է:
5.  Ընդունվել է:

	1. Տեղեկացնում ենք, որ ներկայումս ՀՀ Ազգային ժողովում է գտնվում «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագիծը, որով նախատեսվում է Վարչական իրավախախտումների վերաբերյալ Հայաստանի Հանրապետության օրենսգիրքը լրացնել 169․25-րդ հոդվածով (Կ-8322-01.07.2015-ՏՀ-010/0)։
2. Հիմք ընդունելով խնդրո առարկա հարցի շուրջ ՀՀ հատուկ քննչական ծառայության, ՀՀ քննչական կոմիտեի և ՀՀ գլխավոր դատախազության առաջարկները` «Հայաստանի Հանրապետության քրեական օրենսգրքում լրացումներ կատարելու մասին» Հայաստանի Հանրապետության օրենքի նախագծով օրենսգրքում լրացվող 3142-րդ հոդվածը շարադրվել է հետևյալ վերտառությամբ` 

«Հոդված 3142. Բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագիրը, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագիրը դրանք ներկայացնելու պարտականություն ունեցող անձի կողմից Վարչական իրավախախտումների վերաբերյալ Հայաստանի Հանրապետության օրենսգրքի 169.26 հոդվածի 2-րդ կամ 4-րդ մասով սահմանված տուգանքի նշանակումից հետո 30 օրվա ընթացքում դիտավորությամբ չներկայացնելը»:
Միաժամանակ համապատասխան փոփոխություն է կատարվել նաև հոդվածի դիսպոզիցիայում:

3. Տե'ս 2-րդ կետը: Միաժամանակ հայտնում ենք, որ Նախագծով Վարչական իրավախախտումների վերաբերյալ Հայաստանի Հանրապետության օրենսգրքում լրացվող 169.26-րդ հոդվածի 8-րդ մասը, համարակալվելով որպես 5-րդ մաս, շարադրվել է հետևյալ խմբագրությամբ` «Բարձրաստիճան պաշտոնատար անձի գույքի, եկամուտների և փոխկապակցված անձանց մասին հայտարարագրում, ինչպես նաև բարձրաստիճան պաշտոնատար անձի հետ փոխկապակցված անձի գույքի և եկամուտների հայտարարագրում դրանք ներկայացնելու պարտականություն ունեցող անձի կողմից  անզգուշությամբ սխալ կամ ոչ ամբողջական տվյալ ներկայացնելը ՝ 
առաջացնում է տուգանքի նշանակում՝ սահմանված նվազագույն աշխատավարձի  երկուհարյուրապատիկից չորսհարյուրապատիկի  չափով:»։

4. Նախագծում կատարվել է համապատասխան շտկում:
5. Նախագծով Հայաստանի Հանրապետության քրեական օրենսգրքում լրացվող 3143-րդ հոդվածը լրացվել է հետևյալ բովանդակությամբ 2-րդ մասով` 

«2.  Նույն արարքը, որը կատարվել է առանձնապես խոշոր չափերով`

պատժվում է ազատազրկմամբ՝ երկուսից չորս տարի ժամկետով՝ որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով՝ առավելագույնը հինգ տարի ժամկետով կամ առանց դրա:»:


	40.
	ՀՀ հանրային հեռուստառադիոընկերության խորհուրդ

2016-05-19 թիվ 05-011 գրություն

	Առաջարկություններ և դիտողություններ չկան:
	
	

	41.
	ՀՀ կենտրոնական բանկ

2016-05-20 թիվ 15.1-06/000399-16 գրություն


	Առաջարկություններ և դիտողություններ չկան:
	
	








75

